
   «Аван-и!» — темерĕ, — «Здрасьте!» — терĕ

Тусăн ывăлĕ мана паян.

Унпа эпĕ хамăрлах пуплерĕм,

Хуравларăм чăвашлах: «Аван!»

Кăнн! çеç пăхрĕ те ача чуптарчĕ

Урам тăрăх хăйĕн ĕçĕпе.

Чĕрене çеç темшĕн ыраттарчĕ

Манăнне вăл: «Здрасьте!» — тенипе.

Ачан айăпĕ кунта çук пулĕ:

Хăнăхнă-çке: «Здрасьте!» — вăл теме.

«Аван-и!» — теме эпир те шкулĕ

Вĕрентмен ăна хальччен темме.

«Тавтапуç!» — теме те вĕренмесĕр,

Хăнăхса: «Спасибо!» — калама,

Чăвашла пĕр сăмах та пĕлмесĕр

Пирĕн ачасем ӳсеççĕ ма?

Ĕмĕр-ĕмĕр чăвашла калаçнă

Пирĕн асатте-асаннесем.

Калаçар-и паян та мăнаçлăн

Халалланă евĕр ваттисем!

  